
16, అక్టోబర్ 2026, శుక్రవారం భారత్ సమాచార్

రైతులకు 24 గంటల కరెంట్ ఇవ్వాలని బీజేపీ నిరసన

భారత్ సమాచార్, యాదాద్రి భువనగిరి జిల్లా: రైతులకు

24 గంటల పాటు నాణ్యమైన విద్యుత్‌ సరఫరా చేయాలని,

అప్రకటిత విద్యుత్‌ కోతలను వెంటనే నివారించాలని

డిమాండ్ చేస్తూ  బీజేపీ మండల శాఖ ఆధ్వర్యంలో

వలిగొండ మండల కేంద్రంలోని విద్యుత్‌ సబ్‌స్టే షన్‌ ఎదుట

నిరసన కార్యక్రమం నిర్వహించారు. మండల అధ్యక్షుడు

బోళ్ల సుదర్శన్‌ నేతృత్వంలో జరిగిన ఈ ఆందోళనలో బీజేపీ

నాయకులు పాల్గొని రైతులకు ఎదురవుతున్న విద్యుత్‌
సమస్యలను అధికారుల దృష్టికి తీసుకెళ్లా రు.

పంటల చివరి దశలో ఇబ్బం దులు

ప్రస్తుతం పంటలు చివరి దశలో ఉన్న సమయంలో విద్యుత్‌
సరఫరాలో అంతరాయాలు ఏర్పడటం వల్ల రైతులు తీవ్ర
ఇబ్బం దులు ఎదుర్కొంటున్నారని బీజేపీ నాయకులు

తెలిపారు. వ్యవసాయానికి విద్యుత్‌ ఎంతో కీలకమని,

ముఖ్యంగా పంటలకు నీరు అందించాల్సిన సమయంలో

అప్రకటిత కోతలు విధించడం వల్ల రైతులు నష్టపోయే

ప్రమాదం ఉందని పేర్కొన్నారు. రైతులకు ఎలాంటి

ఇబ్బం దులు కలగకుండా నిరంతరాయంగా నాణ్యమైన

విద్యుత్‌ సరఫరా చేయాలని డిమాండ్‌ చేశారు.

విద్యుత్‌ అధికారులకు వినతిపత్రం

రైతులకు 24 గంటల పాటు విద్యుత్‌ అందించడంతో

పాటు, అప్రకటిత విద్యుత్‌ కోతలను నివారించేందుకు

అధికారులు తక్షణ చర్యలు తీసుకోవాలని నాయకులు

కోరారు. అనంతరం విద్యుత్‌ శాఖ సిబ్బం దికి వినతిపత్రం

అందజేశారు. రైతుల సమస్యలను అధికారులు పట్టిం చుకుని

విద్యుత్‌ సరఫరాలో అంతరాయాలు లేకుండా చూడాలని

విజ్ఞప్తి  చేశారు.

ఈ కార్యక్రమంలో బంధారపు లింగస్వామి, రాచకొండ

కృష్ణ, అశోక్‌రెడ్డి, OBC మోర్చా జిల్లా కార్యదర్శి మంద

నరసింహ, బచ్చు శ్రీనివాస్‌, మైసోళ్ల చిన్న మచ్చ గిరి,

ఆనందు, పద్మారెడ్డి, అనిల్‌, రంజిత్‌రెడ్డి, నాగరాజు, లోడి

లింగస్వామి, దయాకర్‌, వెంకటేశం, యువ మోర్చా మండల

అధ్యక్షుడు మైసోళ్ల పెద్ద మచ్చ గిరి తదితర పార్టీ  నాయకులు,

బూత్‌ అధ్యక్షులు పాల్గొన్నారు.

